
Því að hvar sem tveir eða þrír eru saman komnir í mínu 
nafni þar er ég mitt á meðal þeirra. 

Matt. 5. v. 20 

 

 
AÐALFUNDARBOÐ 

Aðalfundur KFH verður mánudaginn 21. október kl. 17.00  
í húsnæði Kristniboðssambandsins, Háaleitisbraut 58-60, 3. hæð.  

Á dagskrá eru venjuleg aðalfundarstörf. 
Veitingar í boði að aðalfundi loknum. 

Félagsfólk er hvatt til að mæta á aðalfundinn. 
 

 

Blessunarorð 
 

Guð umlyki þig á allar hliðar,  

varðveiti vonina í þér og láti efann víkja. 

Guð umlyki þig á allar hliðar, 

varðveiti ljósið í þér láti myrkrið hverfa.  

Guð umlyki þig á allar hliðar,  

varðveiti friðinn í þér og láti óttann víkja. Amen 

(Tekið úr bænabæklingi KFH. Efni: Karl Sigurbjörnsson, biskup.  

Útlit: Kristján Frímann Kristjánsson). 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Frá formanni 

Kæru félagssystkin. 

Í Matteusarguðspjalli standa þessi orð sem ég vil gefa okkur í 
veganesti fyrir komandi starfsár.  

19 Enn segi ég yður: Ef tveir yðar verða einhuga hér á jörð í bæn 
sinni mun faðir minn á himnum veita þeim allt sem þeir biðja 
um. 20 Því að hvar sem tveir eða þrír eru saman komnir í mínu nafni 
þar er ég mitt á meðal þeirra.“ (Matt. 5:19-20). 

Bænin, nærvera og handleiðsla Guðs hefur verið aðal áhersla 
stjórnar á þessu starfsári. Þegar stjórnin hefur komið saman hefur 
hún leitað Guðs og sameinast í bæn. Einnig höfum við, félagsfólk 
átt einstakar stundir þegar við höfum komið saman í húsnæði 
Kristniboðssambandsins. Þar höfum við setið í hring og gefið okkur 
stund til bænar saman. Við höfum beðið fyrir félaginu okkar, framtíð 
þess, félagsfólki, fjölskyldum þeirra, heilbrigðisstofnunum landsins, 
þeim sem eru sjúkir og aðstandendum þeirra. Um leið var þakkað 
fyrir félagið, samfélagið og vináttuna sem ríkir á milli félagsfólks og 
alls þess sem félagið hefur fengið áorkað í gegnum áratugina.  

Það má með sanni segja að það ríki samhugur, eining og hlýr andi 
þegar vð hittumst. Við höfum staðið saman á fyrirheiti Drottins um 
að þar sem tvö eða fleiri koma saman í hans nafni sé hann mitt á 
meðal. Við eigum það öll sameiginlegt að elska Guð og þrá að 
þjóna í hans ríki, að leggja okkur í hans hendi og leita vilja hans. 
Því felum við Guði allt okkar ráð og biðjum um að hann leiði okkur 
skref fyrir skref svo við séum fær um að viðhalda þeim góðu 
markmiðum sem félagið hefur haft og til þess að finna nýjar leiðir 
svo félagið megi halda áfram að vaxa og þróast. Við erum kristilegt 
félag og hlutverk þess er að hlúa að kristnum gildum og 
siðaboðskap. Heilbrigðisþjónustan er okkar starfsvettvangur þar 
sem við leggjum ríka áherslu á mikilvægi þess að andlegum og 
trúarlegum þörfum sjúklinga og fjölskyldna þeirra sé sinnt.  

Á starfsárinu mun stjórnin haldast nánast óbreytt en aðeins einn 
meðstjórnandi hverfur frá stjórnarsetu. Við biðjum fyrir því að 
áhugasöm manneskja gefi kost á sér til kjörs á aðalfundi. Við 
þökkum Guði fyrir hvern félagsmeðlim og öll þau sem eru tilbúin að 
leiða starfið. Biðjum fyrir þeim og styðjum þau til góðra verka.  

Með innilegri kveðju og ósk um Guðs blessun,   

Díana Ósk Óskarsdóttir, formaður 

 

 

Bænin hefur verið grundvallarstoð í starfi 
Kristilegs félags heilbrigðisstétta frá upphafi. 

Biðjum hvert fyrir öðru og leggjum félagið okkar 
og framtíð þess í Guðs hendur. Við skulum biðja í 
einum huga og einum anda án afláts eins og segir 

í fyrra bréfi Páls til Þessalónikumanna 5. kafla 
versum 17-19: ,,Biðjið án afláts. Þakkið alla hluti, 
því að það er vilji Guðs með yður í Kristi Jesú. 

Slökkvið ekki andann.“   

 

Hefur þú hug á að styrkja starf KFH 

Styrktarsjóður KFH sem stofnaður var í minningu Vigdísar 

Magnúsdóttur, styrkir þau málefni sem eru í anda félagsins og í 

samræmi við lög þess. Leggja má bein framlög inn á styrktarsjóðinn. 

Reikningsnúmer: 0301-13-300201. Kennitala: 6602820769. 

Vinsamlega skráið ,,almennur styrkur“  

í skýringu við greiðslu. 


